
Dvyarthi Rameshvara Stotram

ద్వ్యర్థిరామేశ్వరస్తోత్రమ్ 

భాగీరథీపుణ్యజలాభిషిక్తో యో బ్రహ్మహత్యాద్యఘతః  పునాతి ।
రామేశ్వరోఽసౌ భరతాగ్రజన్మసంస్థాపితః   పాతు సదా విపద్భ్యః ॥ ౧॥
యద్దర్శనం  కాయికవాచికాదిపాపాపహం తాపహరం వరం చ ।
రామేశ్వరోఽసౌ భరతాగ్రజన్మసంస్థాపితః   పాతు సదా విపద్భ్యః ॥౨॥
త్రికాలసన్దర్శనతోఽపి   తృప్తో దదాతి సిద్ధీరుభయీర్మహాత్మా  ।
రామేశ్వరోఽసౌ భరతాగ్రజన్మసంస్థాపితః   పాతు సదా విపద్భ్యః ॥ ౩॥
రుద్రాభిషేకప్రియ   ఈశ్వరో యః సర్వార్థదో  భావికకామపూరః ॥
రామేశ్వరోఽసౌ భరతాగ్రజన్మసంస్థాపితః   పాతు సదా విపద్భ్యః ॥ ౪॥
యోబిల్వపత్రైస్త్రిదలైర్భవారిః    సమ్పూజితో యచ్ఛతి భుక్తిముక్తీ ।
రామేశ్వరోఽసౌ భరతాగ్రజన్మసంస్థాపితః   పాతు సదా విపద్భ్యః ॥ ౫॥
సమ్పూజితోయోఽప్యజితః ప్రదోషే  దదాతి భుకిన్త సకలాధిశాన్తిమ్ ।
రామేశ్వరోఽసౌ భరతాగ్రజన్మసంస్థాపితః   పాతు సదా విపద్భ్యః ॥౬॥
యః శుద్ధచిత్తేన  హి సంస్మృతోఽజో భవత్యరం భక్తజితో జితారిః ।
రామేశ్వరోఽసౌ భరతాగ్రజన్మసంస్థాపితః   పాతు సదా విపద్భ్యః ॥ ౭॥
న జ్ఞాయతే  వాఙ్మనసాతిదూరో దేవాదిభిర్యన్మహిమానియత్తః ।
రామేశ్వరోఽసౌ భరతాగ్రజన్మసంస్థాపితః   పాతు సదా విపద్భ్యః ॥౮॥
రామేశ్వరాష్టకమిదం  సుఖదం విఖేదం

తాపత్రయోపశమదం  మదమత్సరాదమ్ ।
భక్తేష్టదం  జననమృత్యుగదాగదం యో

భక్త్యా పఠేత్స పరమం పదమేతి శమ్భోః ॥౯॥
ఇతి శ్రీవాసుదేవానన్దసరస్వతీవిరచితం 

భరతాఖ్యద్విజస్థాపితరామేశ్వరస్తోత్రం   రామేశ్వరాష్టకం  చ సమ్పూర్ణమ్  ।

